
Pressemitteilung 

 

Inlådung taun  8. Runnen Disch Plattdüütsch (digital) von'n Heimatverband 

Mäkelnborg-Vörpommern e.V.   

Hier ward Platt schnackt! 

 

 

An'n 9. Lentmånd (März) gifft dat von Klock 10.00 bet 12.30 denn 8. Runnen Disch 

Plattdüütsch, tau weckern dei Heimatverband all inlåden deit, dei sik mit 

Plattdüütsch befåten, Platt schnacken orrer niegelich up Plattdüütsch sünd. 

Dei Runne Disch Plattdüütsch löppt as Videokonferenz af. Wi dräpen uns taun 

digitalen Uttusch von Informatschonen, knüppen Nettwarken un stellen vör, wat wi 

dit Johr veranstalten willen. 

Wi willen denn Runnen Disch ok nutzen, dat dei ierste Plattdüütsch-Botschafterin för 

MV, dei 16johrig Schäulerin Jette Bolz ut Demmin ehr wunnervullet Amt vörstellt un 

vertellt, wat sei sik vörnåhmen hett.  

An'n Runne Disch ward ok œwer Fritz Reuter schnackt, denn sien 150. Dodesdach 

jährt sik an'n 12. Heumånd (Juli) un dortau gifft dat Informatschonen tau Aktivitäten 

in Reuter sien Heimatstadt Stemhagen, tau Planungen in Ollen Treptow, Döms un 

Niegenbramborg. Ullrike Stiern von't Kompetenzentrum för Nedderdüütschdidaktik 

anne Uni Gripswold ward niege Materialien vörstellen, woans Lihrer Fritz Reuter sien 

Wark „Kein Hüsung“in 'n Ünnerricht behanneln kœnen un äbenso  'n gröttere 

Materialsammlung för Plattdüütsch-Lihrer vörstellen. 

Johanna Biedowicz, dei Lannesverantwurtliche för Plattdüütch in MV ward œwer 

denn 16. Plattdüütschwettbewarf för Kinner un junge Lüd Informatschonen 

utposaunen.   

Ok ståhn dei 4.Plattdüüschen Wochen up't Programm. Väle Plattdüüschfrünn' hemm' 

all wat pråt un kœnen an'n Runnen Disch von ehr Aktivitäten vertellen. Tau dei  

4. Plattdüütschen Dåch gifft dat ok 'n Internetsied, dei tau rechten Tiet frieschalt't 

ward. 

As all gewennt, an'n Runnen Disch Plattdüütsch kann wedder jederein, ob einzeln, as 

Grupp, Kring orrer ssüss wat Projekte un Infäll' rund üm uns plattdüütsch Språk 

vörstellen.   

Wi freugen uns, wenn's mit an'n Runnen Disch sitten willen. Dortau is't œwer nödig, sik 

bet taun 6. Lentmånd (März)  antaumellen, dormit wi denn rechttiedig denn Link för 

dei Videokonfereunz tausennen kœnen. 

 

 

 

 

 



Heimatverband Mecklenburg-Vorpommern e.V. 

Vorstand 

Dr. Martin Buchsteiner (Vorsitzender), 

Prof. Dr. Wolfgang Methling (1. Stellvertreter)  

Dr. Cornelia Nenz (2. Stellvertreterin) 

Maximilian Marotz (Schatzmeister) 

Christian Teske (Schriftführer) 

Bankverbindung 

DE03 1405 2000 1711 4215 50 

BIC: NOLADE21LWL 

Sparkasse Mecklenburg-Schwerin 

 
Vereinsregister Nr.: VR10214 

Geschäftsstellen 

Mecklenburgstr. 31, 19053 Schwerin 

Telefon: 0385 5777 3711 

Gutshof 5, 17379 Ferdinandshof 

Telefon: 039778 286352 

geschaeftsstelle@heimatverband-mv.de 

http://www.heimatverband-mv.de 

 

Kontakt un Anmellung: 

 

Dr. Karola Stark 

Telefon: 039778-286352 

E-Mail: stark@heimatverband-mv.de 

 

Dei Veranstaltung ward föddert dörch dat 

Ministerium för Wissenschaft, Kultur, Bundes- und Europaangelegenheiten von't Land 

Mäklenborg-Vörpommern un ünnerstütt't dörch Kultur Land MV, äbenfalls finanziert 

mit Geller von't Land MV. 

 

Utkunft gifft: 

 

Dr. Karola Stark 

Leiterin Geschäftsstelle Vorpommern 

Up Platt het dat Behrend Böckmann för uns makt. 

